
MAKTABGACHA TAYYORLOV YOSHDAGI BOLALARNING NUTQIY
kOMPETENSIYALARINI RIVOJLANTIRISH

Anotatsiya:Maqolada maktabgacha tayyorlov yoshdagi bolalarning nutq hamda o’qish
kompetensiyalarini shakllantirishning mazmuni, ushbu kompetensiyalarning bola rivojlanishidagi
o‘rni va samaradorligi yoritib berilgan.

Kalit so’zlar : nutq, bilim, ko’nikma, malaka, kompetensiya ,rivojlanish, kommunikatsiya ,og’zaki
nutq,ijtimoiy munosabat,o’qish,savodxonlik.o’yin ,dastur.

Аннотация: В статье раскрывается содержание формирования речевых и читательских
компетенций детей дошкольного возраста роль и эффективность этих компетенций в развитии
ребенка.

устная речь, социальная установка, чтение, грамотность, игра, программа.

Annotation: The content of the formation of speech and reading competencies of children of
preschool age the role and effectiveness of these competencies in child development is explained in
the article.

Jadal rivojlanib borayotgan mamlakatimiz barcha sohalarda o’z rivojlanish strategiyalarni belgilab
bormoqda. Binobarin, ,, 2022-2026-yillarga mo‘ljallangan Yangi O‘zbekistonning taraqqiyot
strategiyasi’’ ham mamalakatimiz farovonligi va uzluksiz taraqqiy etib borishini ta’minlaydi.Ta’lim
esa taraqqiyotning asosiy harakatlantiruvchi omili bo’lib xizmat qiladi. Bu borada Prezidentimiz
Shavkat Mirziyoyevning ,,Qaysi sohani olmaylik, biz zamonaviy yetuk kadrlarni tarbiyalamasdan
turib biron-bir o‘zgarishga, farovon hayotga erisha olmaymiz. Bunday kadrlarni, millatning sog‘lom
genofondini tayyorlash, avvalo, maktabgacha ta'lim tizimidan boshlanadi’’degan so’zlari yuqorida
keltirilgan fikrimizning yorqin dalilidir.
Darhaqiqat, har qanday salobatli daraxtning ildizi chuqur va mustahkam o’rnashgan bo’lsagina , bu
daraxt eng mustahkam va ko’rkam daraxtga aylanib gullab yashnayveradi. Binobarin, ta’lim tizimini
ham bir daraxt misolida oladigan bo’lsak, maktabgacha ta’lim shu daraxtning ildizi hisoblanadi.
Shunday ekan, biz ta’lim sohasini yuksaltirish va yuqori malakali kadrlarni tayyorlashni eng avvalo
maktabgacha yoshdan boshlashimiz kerak.
Bugungi kunda ham aynan matabgacha talim tizimiga alohida etibor qaratilmoqda. Bola shaxsini
shakllantirib borar ekanmiz, bu jarayonda uning har tomonlama rivojlanishini etiborga olishimiz kerak.
Ham jismonan, ham aqlan, ham ruhan rivojlanayotgan bola kelajakda jamiyatga, yurtga foydasi
tegadigan shaxs bo’lib yetishadi. Har bir bola tashqi dunyoni xotira, tasavvur, xayol, tafakkur kabi
ruhiy jarayonlar yordamida, shuningdek nutq yordamida bilib olish qobitiyatiga ega. Ammo
bolalardagi intellekt, ya 'ni ruhiy jarayonlar (xotira, tasavvur, xayol, tafakkur) shunchaki bola

organizmining o'sib borishi va takomillashishi bilangina paydo bo'lmay, balki nutqining rivojlanishi
bilan chambarchas bog’liq. Bolalarning ifodali nutqini rivojlantirish har qanday faoliyatda olib
boriladi, bu o’rinda tengdoshlar bilan birgalikdagi o'zaro munosabatlar uchun qulay sharoitlar
yaratilgan, hissiyotlarning axloqiy ifodalari, jamoaviy tajribalar rivojlantiriladi, shunda bola o'z
harakatlarini va o'rtoqlarining harakatlarini tushunadi va to'g'ri baholaydi. Ko'pgina tajribalar shuni
ko'rsatdiki, nutqi rivojlanmagan bola to'liq shaxs sifatida kamol topmaydi.
Maktabgacha ta’lim tashkilotlarida bolalar nutqini rivojlantirib borish mashg’ulotlar va o’yinlar
jarayonlarda amalga oshadi.Maktabgacha yoshdagi bolalar nutqini rivojlantirib borish maxsus dastur
va qo’shimcha metodlar yordamida amalga oshiriladi. Shu o’rinda maktabga tayyorlov va majburiy bir
yillik ta’lim guruhlari uchun ta’lim tarbiya jarayoni ,,Ilm yo’li ‘’variativ dasturi asosida tashkil etiladi.
Ushbu dastur maktabgacha tayyorlov (6-7) yosh bolalarning 5 ta rivojlanish sohalari bo’yicha o’z
rivojlantirish kompetensiyalariga ega. Nutq, muloqot o’qish va yozish malakasi kompetensiyalari
bolalarning aynan nutqiy jihatdan rivojlanishini begilab beradi. “Ilm yo’li” dasturi asosida o’quv
jarayonlarini tashkil etish va maktabgacha ta’lim tashkiloti barcha xodimlari orasidagi hamkorlik
jarayoni samarali olib borilsa, o’quv yili so’ngiga kelib bola davlat standartlarida belgilabgan quyidagi
malakalarga ega bo’ladi:
-bola nutqni tinglaydi va anglaydi, so‘zlashadi va muloqot qiladi;
-o‘z ona tilida erkin so‘zlashadi; so‘z turkumlarini yoshiga monand mustaqil, grammatik to‘g‘ri
qo‘llaydi;
-gapdan sinonim va antonimlarni topa oladi va berilgan so‘zlarga ularni moslaydi;
-ko‘p ma’noli so‘zlarning turli ma’nolarini farqlaydi;
-turli gaplarni tuzadi;
shaxsiy tajribasiga tayanib, rasm yuzasidan tasviriy hikoyani mustaqil tuzadi;
turli janrdagi badiiy asarlarni ifodali hikoyalaydi;
-guruh muhokamasida muloqotga kirishib va tinglab ishtirok etadi;
-qofiyalar tuzadi, topishmoqlar topadi;
-nutqida xorijiy so‘zlarni qo‘llaydi;
-kichik she’rlarni, qofiyalarni so‘zlab berishi mumkin;
-yil fasllari nomini biladi (bahor, yoz, kuz, qish).
Bola kitob va o‘qishga qiziqish bildiradi .
-boshqa bolalarga eslab qolgan kitob mazmunini so‘zlab beradi;
-sodda va murakkab gaplarni nutqida qo‘llaydi;
-so‘zlarni bo‘g‘inlarga bo‘ladi;
-bo‘g‘inli kartochkalar yordamida bo‘g‘inlardan so‘zlar tuzadi;
-so‘z, tovush, bo‘g‘in, gap haqida tushunchaga ega;
-peshlavha, kitob nomlari, rasm tagidagi yozuvlar va hokazolarni o‘qiydi;
-bolalar adabiyoti janri nomini biladi (ertak, she’r, hikoya);
-mashhur yozuvchi va shoirlar nomini biladi;
Keltirib o’tilgan malaka talablarini bolalarda shakllantirish esa juda murakkab va masuliyatli
jarayondir. Bu jarayonnnig asosiy qatnashchisi tarbiyachi bo’lsa ,yordamchilari bolaning ota-onasi,
yaqinlari va tashkilotning psixologi , logopedi boladi.Ushbu jarayonda Tarbiyachi:
-o’z kasbiga masuliyatli,talabchan,o’z kasbiy kompetensiyalarining aynan mutaxasisi bo’lishi kerak.
Nutq o’stirish jarayonlarida tarbiyachidan bolalarning yosh hamda psixologik darajalarini hisobga
olishi va har bir bolaga individual yondashishi,mashg’ulotlarda va odatiy jarayonlarda o’zi bolalarga
o’rnak bo’lishi yani gramatik jihatdan to’g’ri shakklangan va adabiy tilda so’zlashishi talab etiladi.
Mashg’ulotlarni tashkil etishda esa zamonaviy texnologiyalar va yangi metodlardan foydalana olish
ham tarbiyachining yutug’i hisoblanadi. Bolalar bilan ishlashda nutq rivojlanishi bo'yicha ijobiy
natijalarga erishish uchun bolalar jamoasini to’g’ri tashkil etish,bolalar orasidagi o’zaro
munosabatlarni o’zaro va o’z-o’ziga bo’lgan hurmat asosida so’zlashuvning gramatik qoidalariga

rioya qilgan holda o’rnata olish lozim. Nafaqat mashg’ulot paytida balki o’yin va erkin faoliyatda ham
bolalar nutqining rivojlanishi kuzatiladi.
Maktabgacha pedagogikada ta'kidlanganidek, ifodali nutq eng yaxshi o'yin faoliyatida o'rnatiladi. D. B.
Elkonin, R. I. Jukovskaya ta'kidlashicha, ifodali nutq, faoliyatning o'zi bolalarni yig'ish uchun
sharoitlarni tashkil qilgan joyda yanada yorqinroq ifodalanadi. Bu borada eng qimmatlisi, birinchi
navbatda, ommaviy xususiyatga ega bo'lgan guruh o'yinidir. Shaxsiy ehtiyojlar natijasida vujudga
keladigan shaxsiy istaklar va manfaatlar o'z o'rnini jamoat motivlari, qoidalari, jamoaviy manfaatlarga
bo'shatadi.[6, 35-b ]
Xulosa o’rnida ta’kidlash joizki, Ulg‘aygan sari bolalarda aqliy salohiyatining o‘sib borishini kuzatish
mumkin. Hayotining birinchi o‘n yilligida bolalar aqliy faoliyatining eng qiyin davri, ko‘plab
yangiliklarni o‘zlashtirish, his-hayajonga to‘la davr bo‘ladi.[6 20]
Bolalarni maktabga tayyorlashda o'qitish usullarini tanlash muhimdir. Eng keng tarqalgan va samarali
usul bu didaktik (ta’limiy) o'yinlardir.Bu kattalarning bolaga ta'limiy ta’sirining bir shakli va shu bilan
birga maktabgacha yoshdagi bolaning asosiy faoliyati sifatida foydalanishdir. Shunday qilib, didaktik
o'yinning ikkita maqsadi bor:
1. Kattalar tomonidan qo'llaniladigan tarbiyaviy.
2. O'ynoqi, bolalar o’zaro aloqaga kirishish.
Bu ikki maqsad bir-birini to'ldirishi va dastur materialini o'zlashtirishda ijobiy natijalarni ta'minlashi
zarur.

